
Annotatsiya: Ushbu maqola umumta’lim maktablaridagi havo sifati va uning
o‘quvchilarning sog‘lig‘iga hamda o‘quv jarayoniga ta’sirini tahlil qiladi. Tadqiqotda
karbonat angidrid darajasi, chang zarralari, namlik va kimyoviy moddalarning
salomatlikka ta’siri o‘rganildi. Natijalar yomon havo sifati nafas olish tizimi
kasalliklari, allergiyalar va diqqatni jamlash qobiliyatining pasayishiga olib kelishini
ko‘rsatdi. Ventilyatsiya tizimini yaxshilash va havoni tozalash usullarini joriy etish
muhim ahamiyatga ega.

Kalit so‘zlar: havo sifati, umumta’lim maktablari, salomatlik, digqatni jamlash,
ventilyatsiya, chang zarralari, karbonat angidrid.

Havoning ifloslanishi va atrof-muhitning yomonlashishi global salomatlik
uchun jiddiy tahdid tug‘dirmoqda. Har yili sayyoramizda kamida 5 yarim million kishi
atrof-mubhit ifloslanishi tufayli vafot etadi, va bu ragam 2050-yilga kelib 6 millionga
yetishi kutilmoqda. Iflos havo, aynigsa Hindiston va Xitoyda, ko‘plab o‘limlarga sabab
bo‘lib, ushbu ikki mamlakatning hissasi global o‘limlarning teng yarmiga tengdir.
Misol uchun, 2013-yilda Xitoyda 1 million 600 ming, Hindistonda esa 1,5 million
odam havo ifloslanishidan vafot etdi. Ushbu holatlar umumta’lim maktablarida
havoning sifati va uning o‘quvchilarning salomatligi va farovonligiga ta’sirini
o‘rganish zaruratini yanada kuchaytiradi, chunki havo ifloslanishi o‘quvchilarda turli
xil nafas olish tizimi kasalliklari, allergiyalar va astma kabi muammolarni keltirib
chigarishi mumkin, bu esa ularning maktabdagi ishtirokini, konsentratsiyasini va
umumiy faolligini pasaytiradi.

Tadqiqotning maqsadi va dolzarbligi: Havoning ifloslanishi global salomatlik
muammolaridan biri bo‘lib, nafagat tashqi, balki yopiq makonlarda, jumladan,
maktablarda ham salbiy ta’sir ko‘rsatadi. Tadqiqotning magsadi — O‘zbekiston
sharoitida maktablardagi ichki havo sifati va uning o‘quvchilarning sog‘lig‘i hamda
o‘qish natijalariga ta’sirini tahlil qilish.

Materiallar va wuslublar: Tadqiqot Toshkent shahridagi 126-maktab va
Qashgadaryo viloyati Qamashi tumanidagi 72-maktab o‘rtasida hududiy taqqoslash
asosida o‘tkazildi. Havo sifati, ventilyatsiya tizimlari, karbonat angidrid (CO-) darajasi
va dars qoldirishlar soni kabi ko’rsatkichlar baholandi.

Natijalar va muhokama

Tadqiqot natijalari shuni ko‘rsatdiki, 72-maktab tabiiy ventilyatsiya tizimiga
asoslangan bo‘lib, qishda CO: darajasining ortishi kuzatilgan. 126-maktab esa
rivojlangan ventilyatsiya tizimlariga ega bo‘lsa-da, sanoat ifloslanishidan aziyat
chekmoqda. Dars qoldirishlar soni 72-maktabda 12-14%, 126-maktabda esa 18-20%
ni tashkil etgani aniglangan. Yomon havo sifati tufayli o‘quvchilarda allergik
reaktsiyalar, nafas olish kasalliklari va digqatni jamlash qiyinchiliklari kuzatilgan.

CO:2 miqdorining oshishi gipoksiya (kislorod yetishmovchiligi)ga sabab bo‘lishi
mumkin. Bu holatda o‘quvchilarda charchoq, uyquchanlik va kognitiv qobiliyatning
pasayishi kuzatiladi. Atmosfera havosi toza bo‘lgan Qamashi hududi ekologik
afzalliklarga ega bo‘lsa-da, ventilyatsiya tizimi yetarlicha rivojlanmagani sababli ichki
havo sifati yomonlashishi mumkin.

Tavsiyalar

v' Maktablarda mexanik ventilyatsiya tizimlarini joriy etish.

v" Sinflarni CO: darajasiga mos ravishda avtomatik ventilyatsiyalash
tizimlari bilan jihozlash.

v' Sanoat hududlaridagi maktablarda havo filtratsiya tizimlarini joriy etish.

v O‘quvchilarning nafas olish muammolarini oldini olish uchun muntazam
tibbiy tekshiruvlar o‘tkazish.

v" Ofzbekiston maktablarida havo sifati monitoringi va ekologik xavfsizlikni
baholash bo‘yicha maxsus tadqiqotlarni tashkil qilish.

Xulosa: Havoning sifati umumta’lim maktablarida o‘quvchilarning sog‘lig‘i va
akademik natijalariga bevosita ta’sir qiladi. Maktablarda havo sifati yomon bo‘lsa,
o‘quvchilarning digqgatni jamlashi qiyinlashadi, nafas olish kasalliklari ko‘payadi va
o‘qish samaradorligi pasayadi. Sababi qonda CO, miqdori ko’payib muhim
jarayonlarni tormozlaydi. Ushbu muammolarni hal qilish uchun maktablarda
ventilyatsiya tizimlarini modernizatsiya qilish, ekologik xavfsiz qurilish
materiallaridan foydalanish va havo sifati monitoringini yo‘lga qo‘yish muhimdir.

